
 bogga 2aad warar kale ayaa ku qoran 

Xaquuqda shaqaaluhu leeyihiin
Shaqaale ahaan xaquuq baad leedahay xattaa 
haddii:

• aadan ahayn muwaadan Canadian ah, qof 
haaysta ruqsadda degenaanshaha joogtada ah, 
ama leh ruqsadda shaqada

• aad hadda shaqada biloowday

• aad gurigaaga ama qof kale gurigiisa ka 
shaqeysid

• aad deggan tahay qof kale gurigiisa aadna iyaga 
u shaqeysid

• ay tahay in aad ka shaqeysid goobo kale duwan 
wakhtiyo kale duwan si aad howsha u fuliso

• shaqada ku qabatid wakhti dhan (full-time), 
wakhti dhimman (part-time), ama ku-meelgaar 
ahaan (temporary)

Xattaa haddii aad saxiixday heshiis kontraat ah 
“shaqsi si madax banaan heshiis loola galay” 
(independent contractor) weli xaquuq baad shaqaale 
ahaan u leedahay.

Maxey shaqaaluhu xaquuq u leeyihiin?
Waxaa jira sharciyo ku saabsan:

• noocyada su’aalaha uu loo-shaqeeyuhu ku 
weeydin karo intuusan shaqada kuu qorin

• saacadaha shaqada

• lacagta ugu yar oo lagu shaqeyn karo (minimum 
wage)

• mushaarka xilliga fasaxa la qaato, mushaarka 
maalmaha ciidda la qaato, iyo wakhtiga shaqada 
laga maqan yahay

• caafimaadka iyo badbaadada goobta shaqada

• waxa aad sameyn kartid haddii shaqada lagaa 
saaro ama si xun oo laguula dhaqmay daraadeed 
ay khasab kugu noqotay in aad shaqada isaga 
tagtid

Waxaa jira sharciyo kala duwan oo khuseeya 
noocyada kala duwan ee shaqada. Waxaad u 
baahan tahay in aad ogaatid waxa ay sharciyadaani 
ka sheegayaan nooca shaqada aad qabatid. Waxaa 
suurtoowda in ay arrintaan ka caawiyaan ururada 
shaqaalaha, hey’adaha beesha qaarkood, iyo 
kilinikayaasha sharciga (legal clinics).

Maxaan sameeyaa shaqaale ahaan haddii 
qof uu si lid igu ah ii takooro?

Sharciyada xaquuqda aadamigu waxay leeyihiin 
loo-shaqeeyeyaashu waa in ayan si adiga lid kugu 
ah ku takoorin. Haddiise shaqaalaha kale si adiga lid 
kugu ah kuu takooran, waa in loo-shaqeeyahaagu 
qaadaa tilaabooyin arrintaan lagu joojinaayo.

Takooriddu waxay dhacda markii qof kaa hor istaago 
shaqo qorid, kuula dhaqmo si aan xaq ahayn, ama 
shaqada kaa eryo sabab la xiriirta:

• jinsigaaga ama qoloda aad asal ahaan ka timid

• diintaada

• da’daada

• itaal-la’aantaada

• dheddig/lab ahaantaada

• qaabka aad u galmootid

• xammilanimodaada ama caruur aad leedahay 
sababteed

Liiskan waxaa ka muuqda takoorid badan hase 
yeeshe noocyadeedo idili kuma ay dhamma.

Maxaan sameeyaa haddii xaqdarooyin kale 
aan shaqada dhexdeeda kala kulmo?

Loo-shaqeeyayaashu waa in ay meesha ka saraan 
wixii carqalad ah oo adiga si lid kugu ah kuu 
takooraya, haddii aysan caddeyn karin in wax 
ka qabashada arrintaani ay iyaga aad ugu adag 
tahay. Waxaa arrintaan la yiraahda “maslaxeyn” 
(accommodation).

Sidaas awgeed, tusaale ahaan, loo-shaqeeyahaagu 
wa inuu raadiyaa sidii u wax uga qaban lahaa 
bahidaada dineed. Waxaad u baahan kartaa inaad si 
gooni ah u labisatid, in aad heshid fasax yar oo aad 
ku tukatid, ama aad ciidaha diiniga ah shaqada ka 
maqnaatid.

Xaaladaada caafimaad awgeed, waxaad u baahan 
kartaa in aad ku shaqeysid meelo dadan, ama fadhi, 
istaag, ama aad soc-socotid.

Marka fasaxa uurku kuu dhammaado, waxaad xaq 
u leedahay in aad dib ugu soo noqotid shaqadaadii 
ama mid u dhiganta.

Waxaa soo diyaariyey CLEO (Community Legal Education Ontario / Éducation juridique communautaire Ontario) 
iyagoo ay kala shaqeyeen CLEO Six Languages Advisory Group, oo ka kooban 10 hey’adood oo xubin ka ah.

Mashruucaan waxaa maalgaliyey Ontario Trillium Foundation iyo Legal Aid Ontario.
Websiteka CLEO’s ee Steps to Justice ayaad ka heli macluumaad ku saabsan tallaabooyinka  

sharci ee caadiga ah. Booqo stepstojustice.ca.
Booqo cleo.on.ca si aad bogogaan iyo warar kale ugula soo baxdid.

Sida loo helaa taakuleyn  

Haddii aad ka mid tahay urur
Shaqada ururku waa ilaalinta xuquuqda shaqaalaha. 
Weydiiso kaalmo. Inta badan lacagaha ururka  
waxaa laga laga jaraa jeegaaga waa haddii  
u ku ilaalinayo ururku.

Haddii aadan laheyn urur 
211 Ontario waa qaadka degdega ee 
macluumaadka ama gudbinta oo kaalmo ku 
bixisa afaf badan. Waxay teleefanada qabtaan 
24 saacadood maalintii, isbuucii 7 maalmood.  
Waxay kuu sheegi karaan:

• halka aad kaalmo ka heleyso, iyo
• sida loola xiriiro karo hay’ada dejinta ama 

hay’adaha bulshada ee aad ka heli kartid 
noocyo kale ee caawimaad ah.

Waxaad kaloo isku dayi kartaa inaad la xiriirto 
maktabada maxaliga ama rugta sharciga ee bulshada.

In aad la xiriiro 211 Ontario:
 � Isticmal lambarka  

 telefoonka  ......................  211
 � Taleefan bilaash ah  ..........  1-877-330-3213 
 �  Telefoonka lacag la’aanta ah  
ee dadka wax maqalka ka  
dhibaateysan (TTY)  ..........  1-855-405-7446

 � 211ontario.ca

Si aad uhesho xaruntaada, la xidhiidh Kaalmada 
Sharci ee Ontario (Legal Aid Ontario):

 � Taleefan bilaash ah  ..........  1-800-668-8258
 �  Telefoonka lacag la’aanta ah  
ee dadka wax maqalka ka  
dhibaateysan (TTY) ............711

 � legalaid.on.ca/legal-clinics 

Pro Bono Ontario waa khad toos ah oo aad wici karto 
si aad uhesho talo sharci ah oo bilaash muddo 30 
daqiiqo ah. Si aad ula xidhiidho Pro Bono Ontario:

 � Taleefan bilaash ah  ..........  1-855-255-7256
 � probonoontario.org

Kuwaani waa tusaaleeyn guud oo keliya ah. Waa  
in aad heshaa la-talin sharciyeed oo xaaladaada  
ku saabsan.

Maxaan kale oo aan sameyn kara?
Waxaad u baahan kartaa in aad dacwootid haddii 
loo shaqeeyahaagu ama qof kale oo goobta shaqada 
u si xaqdaro ah kula dhaqmo ama uusan tixgalin 
xuquuqahaaga. Dacwada wakhtigeedu waa xaddidan 
yahay, sidaas darteed waa inaad isla markaas 
raadsataa la-talin sharciyeed.

Qoro sidii wax u dhaceen, goormaa, iyo xagee, 
iyo magacyada qof kasta oo arkay ama maqlay 
dhacdada.

Waa fikrad fiican in aad had iyo jeer qoratid 
taariiqaha iyo saacadaha aad shaqeeysay. Waxaad 
kale nuqul ka reebata dokumeentooyinka kale oo 
shaqadaada ku lug leh. 

Boggaan waxaan kuugu sheegeynaa warar 
guud oo keliya. Waa in aad heshaa la-talin 
sharciyeed oo xaaladaada ku saabsan. 

Waa turjumid af Somali ah oo laga soo 
turjumay af Ingiriisi, haddi aad fahmi 
waydid ku laabo qaybta Ingriisiga ah.

www.cleo.on.ca/english/six/ag.htm
https://stepstojustice.ca/
http://www.cleo.on.ca

